
     డవైచి ననుం గనుంగొని మిథ్యానిద్ర నభినయించుచు నావలిమొగంబై నేనును

     గదియంజని యక్కేతకీపత్రగతంగు పద్యత్రయంబు పఠించితి నది యె ట్లనిన.141

ఉ. తాడిడిపండుఁ దిన్నక్రియఁ దద్దయుఁ గాలము గోరుచుండఁగా

     జూడఁగవచ్చు నే నృపతిసుందరు నింకొకమాటు గ్రమ్మఱన్

     జూడఁగ నైన నోఁచు నొకొ చూశ్కీ. కళావతి దేవి కాత్మలో

     నోడి ప్రమాదకార్య మిది యొప్పగు వొమ్మను నొక్కొ దైవమా.

చ. యిట నటఁ జూడ రా దతని నింత యెుకప్పుడు నాడు నిండ ముం

     దటఁ బొలయంగ నీ కిది ప్రధానుఁడు వల్కఁగఁ జామ యిద్ది నీ

     చిటిపొటిపొన్నచుక్కలకుఁ జేతులు సాచుట గాదె యిట్టిదు

     ర్ఘటనపుఁగూర్మికిన్ శరణు గల్గునె యెట్లు దలంచి చూచినన్.

ఉ. ఒంటియ యుండి ఱేయి విభుఁ డుల్లమునం బ్రియమార నన్ను నీ

     బంటుగ నేలికొ మ్మనుచుఁ బట్టిన యప్పు డదేల యియ్యకోయ

     కుంటి వృథాభిమానమున నుంటఁ గళావతి మాట లేమిగా

     వింటిఁ బ్రసూనసాయకుని వింటిదృఢత్వముఁ గంటి బేలనై.
144

వ. అని చదివితి నని చెప్పిన సానందహృదయుండును సదయుండును లజ్జావదనుండు

     ను నగు నజ్జగతీవల్లభు ననలోకించుచు నటమీఁద నవధరింపుమని కళావతి యి ట్లని

     యె నే నప్పద్యంబులు పఠించి యదరిపడి యక్కాంతవలవంతకుం దల్లడిల్లుచుండి

     నప్పుడ నిద్రతెలిసినదియవోలె నచ్చతుర నన్నుఁ గారవించుచుఁ బర్యంకతలంబు డి

     గ్గి భాగురాయణుని నిష్కుటకూటంబులోనికిం బోవుతలంపునం బిల్చిన నేనును న

     ట్లైనం బ్రొద్దుగడపుట కార్యం బని యనుమతించి యఱుఁగ నందుం బ్రవేశించి.
145

సీ. ఎలఁదేఁటికదుపుల యెరకలఁ బడనెక్కి పయిఁ గ్రమ్ము పూవుఁదేనియల సొబగు

     వలసినచొన కోకిలదంపతులకుఁ దల్పములగు జిగురుజొంపముల పెంపు

     బలుపురాచిలుకల పక్షానిలంబుల నలుదెస రాలెడు ఫలచయంబుఁ

     బుప్పొడితావితోఁ బొదరిండుల బయళ్ళఁ బూరించు తిన్ననిమారుతంబు

గీ. అంగజానల మంతంత కగ్గలముగ జేయఁ దలపోతలకుఁ జొచ్చి చిత్త మలయ

     నిష్టసంచారకేళికి నెలయలేక, యబల యొక్కలతానిలయంబు సొచ్చె.
146

ఉ. హారమువెట్టుచోట భవదంగము సోకిన యంగుళాగ్రముల్

     భూరితపఃప్రభావఘనపుణ్యఫలంబులు గాఁ దలంచి యం

     భోరుహనేత్ర రిత్తమెయిఁ బొల్పఱుచుం బలుమారుఁ జూచు స

		 ఈ పేజీలో చివరి మార్పు 14 అక్టోబరు 2021న 11:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

